
Sebze sahnında ki düşmüştür yatar berg-i hazân
Kâğıd-ı âl üzre gûyâ kim oluptur zer-feşân

Bâğ bir mecmûadır evrâk-ı rengîn ile kim
Cetvel-i sîmîndir etrâfındaki âb-ı revân

Sarı yapraklarla sahn-ı bûstânda cûybâr
Benzer ol tîğa k’ola baştan ayağa zer-nişân

Bir yeşil atlas durur zer-beft gûyâ kim çemen
Yer yer altın güller olmuştur ona berg-i hazân

Ko hazân fikrin Revânî sayd edip bir gül-ruhu
Nukl edip şekker lebin nûş et şarâb-ı erguvân


